Belgilab berilgan vazifalar ijrosi yuzasidan 2022-yilning I-choragida amalga oshirilgan ishlar

Qoraqalpog‘iston Respublikasi statistika boshqarmasida o‘tkazilgan Kengashning kengaytirilgan yig‘ilishini Qoraqalpog‘iston Respublikasi statistika boshqarmasi boshlig‘i T.Ganiyev ochib berdi va yig‘ilish kun tartibi bilan ishtirokchilarni tanishtirib o‘tdi. 

O’zbekiston Respublikasi Prezidentining 2022-yil 22-yanvardagi 
PF–60-son Farmoni bilan tasdiqlangan “2022-2026 yillarga mo‘ljallangan Yangi O’zbekistonning taraqqiyot strategiyasini “Inson qadrini ulug‘lash va faol mahalla yili”da amalga oshirishga doir Davlat Dasturi” doirasida tizim oldiga belgilab berilgan topshiriqlarni so‘zsiz, sifatli va o‘z muddatida ijrosini ta’minlash borasida 2023-yilning I-choragida amalga oshirilgan ishlar hamda statistika organlari oldida turgan kelgusidagi ustuvor vazifalar haqida gapirib o‘tdi.

Shuningdek, Qoraqalpog‘iston Respublikasining ijtimoiy–iqtisodiy rivojlanishning 2022-yil yanvar-mart oylari natijalari, O’zbekiston Respublikasi Prezidentining 2021-yil 3-fevraldagi “2017-2021 yillarda O’zbekiston Respublikasini rivojlantirishning beshta ustuvor yo‘nalishi bo‘yicha Harakatlar strategiyasi “Yoshlarni qo‘llab-quvvatlash va aholi salomatligini mustahkamlash yili”da amalga oshirishga oid davlat dasturi to‘g‘risida”gi PF-6155-son Farmoni mazmun mohiyati, uning so‘zsiz bajarilish borasida Davlat statistika qo‘mitasi Hay’atining 2022-yil 27-aprel kuni bo‘lib o‘tgan yig‘ilishida berilgan topshiriqlar va ularning ijrosi bo‘yicha amalga oshirilishi lozim bo‘lgan ishlar to‘g‘risida ma’lumotlar berib o‘tdi. 
Shuningdek, “2022 yil uchun Davlat statistika ishlari dasturi” doirasida boshqarma va uning tuman, shahar statistika bo‘limlari tomonidan 2022-yilning I choragida amalga oshirilgan ishlar pirovardida ishlab chiqilgan tahliliy-statistik ma’lumotlarni keltirib o‘tdi.

Qoraqalpog‘iston Respublikasidagi dastlabki ma’lumotlariga ko‘ra, 
2022-yilning yanvar-mart oylarida Yalpi hududiy mahsulot hajmi joriy narxlarda 5 689,2 mlrd. so‘mni tashkil etdi va 2021-yilning yanvar-mart oylari bilan taqqoslaganda 103,7 % ga o‘sdi; 

Sanoat mahsulotlari ishlab chiqarish 4 299,6 mlrd. so‘m bo‘lib, ishlab chiqarish fizik hajmi indeksi 101,8 % ga; 
Qishloq, o‘rmon va baliqchilik xo‘jaligi mahsulot (xizmat)larining umumiy hajmi 1089,6 mlrd. so‘m, o‘sish sur’ati 101,2 % ;
Asosiy kapitalga o‘zlashtirilgan investitsiyalar 1 628,3 mlrd. so‘mni tashkil qilib, o‘sish surati 105,7 % ;   

Jami bajarilgan qurilish ishlari hajmi 968,3 mlrd. so‘m bo‘lib o‘sish sur’ati 101,0 % ; 
Ko‘rsatilgan bozor xizmatlari hajmi 2 225,1 mlrd. so‘m, o‘sish sur’ati 118,3 % ; 
Chakana savdo tovar aylanmasi 1 975,5 mlrd. so‘m, o‘sish sur’ati 
111,0 % ga yetdi.  

Respublikaning tashqi savdo aylanmasi 2022 yilning yanvar-martida 140,4 mln. AQSh dollarini, jumladan eksport 85,7 mln. AQSh dollarini va import 54,7 mln. AQSh dollarini tashkil etdi.

Davlat xizmatlari agentligi tomonidan ro‘yxatdan o‘tgan korxonalar va tashkilotlar soni 2022 yilning 1 aprel holatiga 
36 811 tani tashkil etib, ulardan 31 512 tasi yoki 85,6 % faoliyat ko‘rsatmoqda. 

Shuningdek, joriy yilning yanvar-mart oylarida 1090 ta sub’ektlar  yangidan tashkil etildi  va  380 ta sub’ektlar o‘z faoliyatini tugatgan.   

2022 yil yanvar-mart oylarida Davlat statistika ishlari dasturida belgilangan barcha topshiriqlar o‘z muddatlarida va to‘liq hajmda bajarildi, iqtisodiyot sohalari hamda tarmoqlari rivojlanishi yuzasidan maqsadli kompleks dasturlar monitoringi uchun miqdoriy ko‘rsatkichlar shakllantirib borildi, shahar va tumanlar hamda iqtisodiyot tarmoqlari rivojlanishi holatini kompleks tavsiflovchi tahliliy-statistik ma’lumotlar tayyorlanib, har oyda Qoraqalpog‘iston Respublikasi Vazirlar Kengashiga va shahar, tuman hokimliklariga o‘z muddatida taqdim etib borilmoqda.
Shuningdek, tayyorlangan tahliliy-statistik ma’lumotlar infografika, diagramma va videoroliklar ko‘rinishida “Qaraqalpaqstan” “ATV” va “ETV” telekanallari orqali efirga o‘zatildi hamda ijtimoiy tarmoqlardagi kknews.uz, qaraqalpaqstan.uz, Qoraqalpoǵiston kun.uz rasmiy veb-saytlari va telegramm kanallarida ma’lumotlar joylashtirildi.
Majlisda, boshqarma tarmoq bo‘limlari hamda tuman (shahar) statistika bo‘limlari boshliqlarining tegishli masalalar bo‘yicha hisobotlari eshitilib, bu borada amalga oshirilgan ishlar va yo‘l qo‘yilgan xato va kamchiliklar tanqidiy muhokama qilindi.

Shuningdek, kun tartibidagi masala yuzasidan Boshqarma boshlig‘ining birinchi o‘rinbosari S.Bekmuratov ma’ruza qilib, davlat statistika ishlarini bajarish yuzasidan belgilangan vazifalarning 2022-yil I choragi yakunlari ijrosi bo‘yicha tizim organlari faoliyati natijalarining tahlilini o‘qib eshittirdi.

